[image: ][image: ]EUROPARTNERS DEVELOPMENT





Termat e Referencës

Projekti: “Fuqizimi i bashkive të përzgjedhura për zbatimin e Paktit Social ofrimit të shërbimeve të kujdesit shoqëror për familjet dhe fëmijët vulnerabël” në Bashkitë Devoll, Kolonjë, Tepelenë, Himarë, Selenicë, Klos dhe Korçë dhe Maliq.

1. Sfondi ku zhvillohet projekti

Zhvillimet ligjore dhe institucionale

Qeveria e Republikës së Shqipërisë beson se mbrojtja sociale, qendërzohet tek individi, dhe ka si objektiv “Zhvillimin e shërbimeve të kujdesit shoqeror te decentralizuara, në mënyrë që grupet vulnerable te perfshihen në programe te mbrojtjes sociale dhe që inkurajojnë pjesemarrjen e plote dhe efektive te ketyre grupeve ne shoqëri”. Është e qartë se shërbimet e kujdesit shoqëror luajnë një rol kyç në përmirësimin e cilësisë së jetesës të individëve, familjeve dhe komuniteteve në nevojë. Vizioni ynë për këto shërbime është krijimi i një sistemi të integruar përkujdesi shoqëror që është koherent dhe i qëndrueshëm në nivel strategjie, politikash, buxhetesh dhe kapacitetesh. Në përputhje më këtë vizion qeveria shqiptare, e mbështetur nga UNICEF, që prej vitit 2012 ka ndërmarrë një reformë të thellë të sistemit të Shërbimeve të Kujdesit Shoqëror në Republikën e Shqipërisë. Ne këtë kuadër, Ligji për Vetëqeverisjen Vendore[footnoteRef:1] i miratuar në Dhjetor 2015, i ngarkon njësitë e qeverisjes vendore me një sërë përgjegjësish të reja e të rëndësishme në fushën e shërbimeve të kujdesit shoqëror, duke qenë se për shkak të afërsisë me komunitetin, niveli vendor konsiderohet si më i përshtatshmi për ofrimin e shërbimeve shoqërore për grupet vulnerable që përfitojnë nga këto shërbime. Ligji i Shërbimet e Kujdesit Shoqeror[footnoteRef:2] përkufizon dhe detajon më tej, strukturat institucionale që duhen ngritur në çdo bashki, shërbimet dhe rolin e përgjegjësite ligjore të të gjithë aktorëve të përfshirë në krijimin e kushteve dhe garantimin e ofrimit të shërbimeve të kujdesit shoqëror, në nivel qëndror dhe vendor. Për ta bërë edhe më të qartë se shërbimet e kujdesit shoqëror takohen me përfitusit në nivel lokal, atje ku janë fëmijët, gratë, të moshuarit në nevojë si dhe personat me aftësi të kufizuar, dhe se Bashkitë kanë përgjegjësinë ligjore të ofrojnë shërbimet e integruara sociale, në Mars të vitit 2017 u nënshkrua Pakti Social mes gjithë Kryetarëve të bashkive të Shqipërisë dhe përfaqësuesve të Qeverisë; si një udhëzues hap pas hapi i punës dhe detyrimeve që duhet të përmbushë përkatësisht Qeveria dhe Bashkia; zbatimi i tij shpreh dhe provon konkretisht vullnetin e Bashkisë për të mbështetur grupet në nevojë pa hezitim dhe me cilësi, sipas kërkesave ligjore. Një numër bashkish të vendit, të mbështetura nga donatorë të ndryshëm, kanë avancuar me hartimin dhe miratimin e Planeve Sociale gjatë periudhes 2018 - 2019, si dokumenti i politikave specifike për grupet dhe komunitet e targetuara në territorin e tyre, në përputhje të plotë me Strategjinë e Mbrojtjes Sociale (2015-2020) dhe Strategjinë Kombëtare për Zhvillim dhe Integrim (2015-2020), dhe detyrimeve e përgjegjësive që burojnë nga Ligji për Shërbimet e Kujdesit Shoqëror. Këto plane sociale synojnë ofrimin e një pakete shërbimesh për të gjitha kategoritë e grupeve në nevojë, si dhe në filozofinë e ndërtimit të partneritetit midis aktorëve të ndryshëm, si institucionet e qeverisjes vendore dhe rajonale, organizatat ndërkombëtare, kombëtare dhe ato vendore, si dhe biznesin vendor si një mbështetës potencial në fuqizimin e shërbimeve sociale. Viti 2019 ishte viti i parë i krijimit të Fondit Social nga qeveria në muajin Prill, si një mjet i rëndësishëm për të avancuar në zbatimin e reformes në fushën e shërbimeve sociale; aksesi në të cilin është i kushtëzuar nga ekzistenca e Planit Social të hartuar dhe miratuar nga bashkitë. Po ashtu në Dhjetor 2019, qeveria miratoi Strategjisë Kombëtare të Daljes nga Skema e Ndihmës Ekonomike, e cila parashikon sigurimin e planeve të integruara të mbrojtjes sociale per individet dhe familjet vulnerable me femije.  [1:  Ligji nr. 139/2015 “Për Vetëqeverisjen Vendore”]  [2:  Ligji nr. 121/2016 “Për Shërbimet e Kujdesit Shoqëror në Republikën e Shqipërise] 








2. Përshkrimi i projektit

· Objektivi i Përgjithshëm

Krijimi dhe forcimi i kapaciteteve institucionale dhe zbatuese për të ofruar shërbime të kujdesit social 


në Republiken e Shqiperise. UNICEF, i financuar nga programi Leave No One Behind i Swiss Developement Cooperation (SDC) po mbështet gjerësisht rritjen e kapaciteteve hartuese dhe zbatuese në një numër të madh bashkish të vendit, në përputhje me vizionin e qeverise për të ofruar dhe garantuar mbrojtje dhe zhvillim të qytetarëve që i përkasin grupeve vulnerabël, në frymën e Ligjit për Shërbimet e Kujdesit shoqëror dhe Strategjise Kombëtare të Mbrojtjes Sociale. 

· Objektiva Specifike 
Në këtë kuadër Euro Partners Development në partneritet me UNICEF do të zbatojë në periudhën 2020 – 2021, 

fazën e dytë të projektit “Fuqizimi i bashkive të përzgjedhura për zbatimin e Paktit Social ofrimit te shërbimeve të kujdesit shoqëror për familjet dhe fëmijët vulnerabël” në 6 bashki të tjera – Devoll, Kolonjë, Tepelenë, Himarë, Selenicë dhe Klos: 

· Për të hartuar dhe miratuar Planet Sociale, dhe ngritur kapacitetet lokale për financimin dhe zbatimin e tyre në bashkitë e përzgjedhura për fazën e dytë;
· Për të rritur bashkëpunimin, koordinimin dhe transparencën mes aktorëve publikë dhe jo publikë në ofrimin e shërbimeve të kujdesit social ndaj familjeve dhe fëmijëve vulnerabël në territorin e këtyre 6 bashkive;
· Për të thelluar mbështetjen në 2 bashki – Bashkia e Korçës dhe Maliqit – me synim zbatimin e sistemit të integruar të mbrojtjes sociale në përputhje me strategjinë e qeverisë për daljen nga skema e NE dhe për të siguruar një lidhje sa më të mirë të Planeve sociale me buxhetet vjetore dhe Programet buxhetore afatmesme;
· Për të rritur ndërgjegjësimin mbi të drejtat përfitimit të shërbimeve te kujdesit social nga familjet dhe fëmijët vulnerabël.

3. Shërbimet e kërkuara nga autoriteti kontraktues 

Në kuadër të zbatimit të fazës së dytë të projektit “Fuqizimi i bashkive të përzgjedhura për zbatimin e Paktit Social ofrimit të shërbimeve të kujdesit shoqëror për familjet dhe fëmijët vulnerabël” kërkohet ofrimi i këtyre shërbimeve, si më poshtë:

· Ngritja e strukturave të përshtatshme institucionale në 6 bashki për të patur instrumenta të qarta në lidhje me menaxhimin e shërbimeve sociale me një fokus të veçantë tek fëmijët vulnerabël;
· Përgatitja e Instrumentit të Hartëzimit në 6 bashki
· Organizimi i workshopeve teknike për diksutimin dhe prezantimin e rezultateve te Hartëzimit në 6 bashki
· Ngritja dhe trajnim i Grupeve të Dialogut Social në 6 bashki
· Pergatitja e Permbledhjeve të Buxheteve në 6 bashki dhe lidhja e Planeve të Kujdesit Shoqëror me buxhetimin, prokurimin dhe kostimin në 6 bashki. 
· Hartimi i Planeve të Kujdesit Shoqëror në 6 bashki


· Organizimi i takimeve konsultative për Planet e Kujdesit Shoqëror në 6 bashki
· Editimi dhe dizenjimi i dokumentit të Planit Social në 6 bashki. 
· Lidhja e Planeve të Kujdesit Shoqëror me Buxhetin Vjetor dhe PBA në 2 bashki – Korçë dhe Maliq
· Ngritja e kapaciteteve institucionale për të ofruar cash and care si pjesë e mbështetjes integrale që u ofrohet familjeve dhe fëmijëve vulnerabël në 2 bashki;
· Mbështetje në 2 bashki për planifikimin e shërbimeve të kujdesit shoqëror në buxhetin vjetor dhe PBA:
· Mbështetje për hartimin e programit cash and care për familjet vulnerabël me fëmijë, si pjese e qasje të integruar; dhe integrimi i tyre social dhe ekonomik në 2 bashki;
· Mbështetje për komunikimin dhe dokumentimin e aktiviteteve;
· Organizmi i nje workshopi me Drejtoritë e Kujdesit Social në 20 bashki dhe përfaqësuesit e Grupeve të Dialogut Social për secilën nga këto bashki të mbështetura nga UNICEF përmes EPD dhe ESA.

4. Shërbimet e kërkuara: 

Për zbatimin e këtij partneriteti nevojiten:

· 1 kompani/entitet për organizim aktivitetesh 

	No.
	Aktiviteti 
	Sasia 
	Cmimi/njësi 
	Vlera 

	1.2
	Workshop teknik për diskutim dhe prezantimin e hartëzimeve në 6 bashki të përzgjedhura 

	1.2.3
	Drekë pune 
	100 persona
	       1,200.00 Lekë 
	        120,000.00 Lekë 

	1.3
	Krijmi dhe trajnimi I NJQV ne 6 bashki 

	1.3.2
	Qera salle 
	12 ditë
	    15,000.00 Lekë 
	        180,000.00 Lekë 

	1.3.3
	Catering 
	120 persona
	          600.00 Lekë 
	          72,000.00 Lekë 

	1.4
	Brifim buxheti për 6 bashkitë 

	1.4.6 
	Séancë këshilluese
	6 ditë
	    15,000.00 Lekë 
	          90,000.00 Lekë 

	2.1
	Mbështetje për planet e shërbimit social në buxhetin vjetor të MTBP në Korcë dhe Maliq 

	2.1.5
	Séancë këshilluese
	8 ditë
	    15,000.00 Lekë 
	        120,000.00 Lekë 

	2.1.6
	Drekë/finger food 
	80 persona
	       1,200.00 Lekë 
	          96,000.00 Lekë 

	2.2
	Program cash/care në Korcë dhe Maliq

	2.2.2
	Qera salle workshop 
	2 ditë
	    15,000.00 Lekë 
	          30,000.00 Lekë 

	2.2.12
	Qera salle trajnim
	4 ditë
	    15,000.00 Lekë 
	          60,000.00 Lekë 

	2.2.15
	Catering 
	160 persona
	          700.00 Lekë 
	        112,000.00 Lekë 

	3.2
	Ëorkshop me 12 Drejtoritë Rajonale të Shërbimit Social 

	3.2.5
	Kafeteri dhe Drekë
	50 persona
	       1,500.00 Lekë 
	          75,000.00 Lekë 

	Gjithsej
	        955,000.00 Lekë 







Profil i kompanisë/entitetit 

· Përvojë mbi 5 vite në fushën e organizimit të aktiviteteve publike/private 
· Të dhëna financiare të pranueshme 
· Mbështetje logjistike 

5. Vendndodhja dhe Kohëzgjatja 

Ky partnership do të zbatohet për një periudhë 14 mujore e shtrire nga 21 Maj 2020 deri 21 Qershor 2021.  
Kohëzgjatja e shërbimeve nga operatori i biznesit/entitetit fillon më 17 Gusht 2020 dhe mbaron më 29 Janar 2021 
Sherbimet, aktivitetet, detyrat do te kryhen në Tiranë si dhe në bashkitë Devoll, Kolonjë, Korçë, Maliq, Tepelenë, Selenicë, Himarë dhe Klos. Të gjithë ekspertët duhet të shprehen për disponibilitetin e tyre, si për kohëzgjatjen ashtu dhe për vendndodhjen e aktiviteteve te projektit. 

6. Raportimi

Raportimi do te jetë narrative dhe financiar, dhe do të kryhet në përputhje me Marrëveshjen e Partnershipit mes UNICEF dhe EPD. Raportet do të dorezohen tek Specialisti i Mbrojtjes Sociale pranë UNICEF Tiranë. Përgjegjës për raportimin është Drejtuesi i Projektit.

7. Gjuha

Gjuha e raportimit nga EPD do të jetë në shqip apo anglisht, sipas kërkesës së partnerit, dhe parashikimeve të Marrëveshjes së Partneritetit.

        8. Afati 
Afati për dorëzimin e aplikimeve është data 24 Korrik 2020. Çdo aplikim i dërguar pas kësaj date nuk do të merret parasysh. Aplikimi do të bëhet dorazi pranë zyrave të EuroPartners Development në adresën: 

EuroPartners Development 
Rr. “Ismail Qemali”, P.18, Kati 5, Ap. 25
Tiranë, Shqipëri. 

Person Kontakti: 

Z. Stilian Doraci
Menaxher Programi 
e-mail: stilian.doraci@europartners.al
tel: +355 67 34 11 238 

